
				এই পৃষ্ঠাটোৰ বৈধকৰণ হৈছে
৯৬
কুমৰ-হৰণ





কাটিবাক লাগি চক্ৰ ধৰিলা প্ৰৱন্ধি।

পলাইবাক লাগি বাণে নপাৱয় সন্ধি॥

কোনবা প্ৰকাৰে তাৰ প্ৰাণ ৰক্ষা যাই।

হেন দেখি ৰাজমাতা চিন্তিলা উপায়॥

আতি শীঘ্ৰে গৈলা তাই সমৰৰ মাজ।

দেখে পুত্ৰ বধিবাক কৃষ্ণে ভৈলা সাজ॥

যাৱে নউ চক্ৰ প্ৰহাৰন্ত দেৱ হৰি।

উলঙ্গত হুয়া মই হওঁ দিগম্বৰী॥

পুত্ৰস্নেহে কোট্টৰী এড়িলে লাজ কাজ।

বিবস্ত্ৰা ভৈলেক তাই ৰণভূমি মাজ॥

বিবস্ত্ৰ নাৰীক দেখিলন্ত দেৱহৰি।

থাকিলন্ত নাৰায়ণে মুখ কাতি কৰি॥

ঝাণ্টে পলা পলা পুত্ৰ পাৰয় আটাস।

পলায়া গৈলেক বাণ শঙ্কৰৰ পাশ॥

শঙ্কৰে দেখয় তাৰ ছেদ ভৈল কৰ৷

কোপে জ্বলিলেক হৰ যেন যমসৰ॥

ব্ৰহ্মা ইন্দ্ৰ প্ৰমুখ্যে যতেক দেৱগণ।

স্বৰ্গ ছাৰি ভূমিত ভৈলন্ত উপসন্ন॥

সমৰ ভূমিত দেৱগণ ভৈলা ঠিৱ।

হৰক বোলন্ত কি কৰাহা সদাশিৱ॥

